
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

প্রানের ভয়ে জম বেটা জায়তো পালাএয়া।২২৫

একখান ময়দানতে ডাহিনি মএনা আইল ফিরিয়া॥

সোয়ামির চরন ধরি মএনা কান্দিতে নাগিল।

এইতো জমক প্রানপতি থুইলাম পিট্টিয়া॥














জখন মএনামতি ধেয়ানত বসিল।

ধেয়ানের মএনামতি ধেয়ান করি চায়।

ধেয়ানের মধ্যে জমের নাগাল পায়়়॥

জখন মএনামতি জমক দেখিল।

আপনার পাটহস্তি জমক ভেটি দিল।

হস্তিত চড়ি জমের ঘর গমন করিল।

জমপুরিতে জাইয়া দরশন দিল॥

গোদা বলে আরে জমের ঘর কার প্রানে চাও॥

বারে বারে জাও মএনার মহলক নাগিয়া।

কি কারনে মহারাজাক না আইসেন ধরিয়া॥

কুড়ি জন জম জাওতো সাজিয়া।

এইবার রাজাক তোরা না আইসেন ছাড়িয়া॥

কুড়ি জন জম আইসে দৈত্য দানা হৈয়া।

এই বার মএনা তোর সোয়ামিক না জামু ছাড়িয়া॥

ধেয়ানে মএনামতি ধেয়ান করি চায়।

ধেয়ানের মধ্যে জমকে নাগাল পায়॥

জম গুলা দেখিয়া মএনা ভয়ঙ্কর হৈল।

হাতের ইসারা দিয়া বান্দিক ডাকাইল॥

কি কর বান্দির বেটি কার প্রানে চাও।

বহুৎ গুলা জম আইস্ছে মহলক নাগিয়া।

এই বার তো ধম্মি রাজাক না জাইবে ছাড়িয়া॥

কি কর বান্দির বেটি কার প্রানে চাও।

চাইর খান নোয়ার খাড়া অনিয়া জোগাও॥

এক ঘড়ি ঠিক থাক বান্দির বেটি পাহারাত বসিয়া।

কত গুলা জম আইস্ছে মুই আসোঁ দেখিয়া॥

